
En Afang 

D Hauptbotschaft vo “En Afang” isch ganz klar d Vergebig vo Sünd, insbesondere 
wiederkehrendi Sünde womer nöd in Griff überchömed. Do wird üs allne mindestens 
öpis in Sinn cho, wo i üsem Lebe falsch lauft. Das chönd Sache sie wie Sucht, Drogemiss-
bruch, Pornographie, Hass aber au Stolz, Überheblichkeit oder Missgunst. Genau i dem 
inne seit Gott, egal wie volle dass s Fass isch, egal wie oft du verseit hesch, wenn du 
miteme reuende, ufrichtige Herz dini Fehler vor Ihm bekennsch und wötsch umchehre, 
wird Er dir vergeh. Au wenn du de Prozess scho 1000 mol durchlaufe hesch, Gott vergit, 
Gott heilt und Gott schenkt dir es neus Herz, wieder und wieder. Was für es Verspreche! 

“Wenn wir aber unsre Sünden bekennen, so ist er treu und gerecht, dass er uns die Sünden 
vergibt und reinigt uns von aller Ungerechtigkeit.“  

         –  (1. Johannes 1:9) 

“Denn die Sünde wird nicht herrschen über euch, weil ihr ja nicht unter dem Gesetz seid, son-
dern unter der Gnade.” 

–  (Römer 6:14) 

Ide Strophene und ide Bridge wömmer Gott für die unendlichi Gnad danke und die 
Botschaft proklamiere. Vor allem d Bridge zieht s Lied miteme Tonlagewechsel nomol ine 
anderi Richtig. Jedes Chnü wird sich büüge und jedi Zunge bekenne, dass Jesus Christus 
Herr isch! De Glaube a Ihn isch de einzig Weg wo üs chan grecht mache vor Gott. Genau 
us dem Grund wönd mir nöd ufgeh und üs nöd gfange loh neh vo Sünd. Loh üs gmeinsam 
ufstoh und s nomol probiere. Da isch en Afang! 

